
Foilsithe ag Comhar Dún Chaocháin Teo (i gcomhar le fo-choiste Ghlór na nGael) 

 



Coiste Bainistíochta an Chomharchumainn / The Management Committee 

 
Cathaoirleach:  Séamus Ó Murchú   

Rúnaí:   Seán Mac Aindriú 

Cisteoir:  Máire Cáit Uí Mhurchú 

Na baill eile: Micheál Ó Seighin, Caitlín Uí Sheighin, Micheál Ó Murchú, Micheál de Búrca, agus 

Uinsíonn Mac Graith.  

 

Ráiteas Misin / Mission Statement 

 

Is comharchumann forbartha pobail é Comhar Dún Chaocháin Teo atá cláraithe le Clárlann na 

gCarachumann.  Tá sé mar ráiteas misin aige oibriú go gníomhach ar shon forbairt 

theangeolaíocha/chultúrtha, bhonneagartha, oideachasúil agus shóisialta paróiste Chill Chomáin agus 

acmhainní nadúrtha agus daonna an cheantair a fhorbairt ar bhealach chomhtháite.  Ag comhoibriú le Coiste 

Ghlór na nGael, grúpaí forbartha áitiúla agus eagraisí éagsúla stáit tá roinnt tograí curtha i gcrích go dáta.   

 

Comhar Dún Chaocháin Teo is a community development co-operative which is registered with the Registry of 

Friendly Societies.  Its mission is to work in a proactive way to promote the linguistic/cultural, infrastructural, 

educational and social development of the parish of Cill Chomáin and to develop in an integrated way the 

material and human resources of the area.  Working in conjunction with Coiste Ghlór na nGael, local 

development groups and various state agencies a number of projects have been undertaken to date.   

 

Ionad Eolais / Information Office 

 

Tá oifig na heagraíochta lonnaithe sa Seanscoil i 

gCeathrú Thaidhg áit a bhfuil na seirbhísí seo a 

leanas le fáil:-  

 

Eolas agus comhairle do choistí pobail maidir le 

ról na n-eagras forbartha, conas tograí a fhorbairt 

agus a bhainistiú, foinsí maoinithe &rl.  

 

Foirmeacha iarratais ar scéimeanna éagsúla mar 

shampla deiseanna traenála &rl.   

 

Seirbhísí cóipéala, laminating agus facs  

 

Seirbhísí eolais do chuairteoirí - léarscáileanna, 

bróisiúirí, leabhráin, dlúthdhioscanna, cártaí 

poist, leabharlann d’ábhar béaloideasa agus 

liteartha Gaeilge, taispeántas grianghraif &rl.   

 

The organisation’s office is located in the Seanscoil, 

Ceathrú Thaidhg where the following services are 

available:- 

 

Information and assistance to community groups in 

relation to the role of development agencies, 

developing and managing projects, sourcing 

funding etc.   

 

Application forms on various schemes including 

training opportunities etc.    

 

Photocopying, laminating and fax services.   
 

Visitor information including maps, brochures, 

booklets, CD ROMs, postcards, a library of folklore 

and Irish language material, photographs etc.    

Guth an Phobail / Have Your Say 

 

Má tá spéis agat a bheith i do bhall ar an gcomharchumann agus ionchar níos mó a bheith agat ar chúrsaí forbartha 

na háite déan teagmháil le Treasa le haghaidh tuilleadh eolais.  Má tá aon tuairimí agat ar ábhar an nuachtlitir seo 

nó moltaí le haghaidh an chéad eagrán eile ba bhreá linn cloisteáil uait.    

 

If you would like to become a member of the comharchumann and have a greater input into the overall development 

of the area please contact Treasa for further information. We welcome your comments on the items covered in this 

newsletter and/or any ideas you may have for the next issue.   

  

Déan teagmháil le  Treasa Ní Ghearraigh, Comhar Dún Chaocháin Teo,  

An tSeanscoil, Ceathrú Thaidhg, Béal an Átha, Co. Mhaigh Eo  

Guthán:  097 88082  Ríomhphoist: dunchaochain1@eircom.net   

Imeachtaí Óige / Youth Activities 

 

Campaí Samhraidh Iorrais / Summer Camps  
 
Eagraíonn coiste Campaí Samhraidh Iorrais campaí samhraidh trí mheán na Gaeilge ar fud 

cheantar Iorrais le cuidiú airgeadú na Roinne Ealaíne, Oidhreachta agus Gaeltachta faoi Scéim 

na gCampaí Samhraidh sa Ghaeltacht.   An aidhm atá leis na campaí ná páistí a spreagadh 

chun an Ghaeilge a labhairt agus dul i dtaithí ar í a úsáid lena chéile i dtimpeallacht 

thaitneamhach.  Seachtain siamsaíochta, spraoi, agus scléip atá ann le himeachtaí mar spórt, 

ealaíon, ceardaíocht, damhsa traidisiúnta, amhranaíocht, cluichí boird agus barbeque.  

 
 I mbliana, ag brath ar éileamh, eagrófar campaí ag na hionaid seo a leanas (déan nóta led’ thoil de na haoiseanna 

agus na dátaí):- 

  
         07-11ú Iúil 2014 - Naíonra Ghleann na Muaidhe - grúpa trí go sé bliana 

         14-18ú Iúil 2014 - Áras Inis Gluaire, Béal an Mhuirthead - páistí bunscoile (chuile aoisghrúpa) 

         14-18ú Iúil 2014 - Scoil Náisiúnta Ghleann a’ Chaisil - páistí bunscoile (chuile aoisghrúpa) 

         21-25ú Iúil 2014 - Scoil Náisiúnta Cheathrú Thaidhg - páistí bunscoile (chuile aoisghrúpa) 

         21-25ú Iúil 2014 - Halla Naomh Bhreandáin, Eachléim - grúpa trí go sé bliana 

         05-09ú Lúnasa 2014 - Halla Naomh Bhreandáin, Eachléim - páistí bunscoile (chuile aoisghrúpa) 

 
The committee of Campaí Samhraidh Iorrais organises summer camps through the medium of Irish 

throughout the Erris area with the assistance of funding it receives from The Department of Arts, 

Heritage and the Gaeltacht under the scheme Scéim na gCampaí Samhraidh sa Ghaeltacht.   The aim 

of the camps is to encourage children to speak Irish in an enjoyable environment.  The week-long 

programme of activity includes sports, art, crafts, traditional dancing, singing, board games and a 

barbeque.   

 

This year, pending sufficient demand, camps will be held at the following venues (please note the 

age groups and dates):-  

 

7th to 11th July - Gleann na Muaidhe (sa naíonra) - (3 - 6 years)   

14th to 18th July - Áras Inis Gluaire, Béal an Mhuirthead - primary school children (all age groups)  

14th to 18th July - Scoil Náisiúnta Ghleann an Chaisil - primary school children (all age groups) 

21st to 25th July - Scoil Náisiúnta Cheathrú Thaidhg - primary school children (all age groups) 

21st to 25th July - Halla Naomh Bhreandáin, Eachléim - (3 - 6 years)  

5th to 9th August - Halla Naomh Bhreandáin, Eachléim - primary school children (all age groups) 

 
Application forms, which should be completed by 4th July to guarantee your child’s place, are available from:- 

Treasa Ní Ghearraigh (Campa Cheathrú Thaidhg) 097 88082 nó 087 1251642 dunchaochain1@eircom.net 
Pam Ní Thaidhg (Campa Ghleann an Chaisil) 097 81418 pnt@udaras.ie 
Ian Mac Aindriú nó Cora (Campaí Áras Inis Gluaire) 097 81079 i.macaindriu@arasinisgluaire.ie 
Siobhán nó Celia (Campaí na hEachléime) 097 85727 comhardeirbhile@eircom.net  
Máire Cáit Uí Mhurchú (Campa Ghleann na Muaidhe) 097 87838 nó 087 9714395 

mailto:dunchaochain1@eircom.net
mailto:pnt@udaras.ie
mailto:i.macaindriu@arasinisgluaire.ie
mailto:comhardeirbhile@eircom.net


 4 

Seirbhísí Cúraim Leanaí / Childcare Services 

 

An Clár Infheistíochta Náisiúnta Cúraim Leanaí / The National Childcare Investment Programme 
  
Is seirbhísí réamhscoile trí Ghaeilge iad Naíonra Dhún Chaocháin, atá lonnaithe sa Seanscoil i gCeathrú Thaidhg 

(bunaithe i 1996), agus Naíonra Ghleann na Muaidhe atá lonnaithe in ionad tacaíochta teaghlaigh ag Bun Altaí i 

nGleann na Muaidhe (bunaithe i 2001) atá dá reachtáil ag an bpobal áitiúil. 

 

Faigheann na seirbhísí seo airgeadú ón gClár Infheistíochta Náisiúnta Cúraim Leanaí, atá faoi chúram na Roinne 

Leanaí agus Gnóthaí Óige agus atá maoinithe ag Rialtas na hÉireann faoin bPlean Forbartha Náisiúnta 2007-2013.  

Faoin Scéim Fóirdheontas um Chúram Leanaí Pobail faigheann siad fóirdheontas a chuireann ar a gcumas táillí 

laghdaithe a thairiscint do thuismitheoirí atá faoi mhíbhuntáiste.  Cuireann an Scéim um Chúram agus Oideachas 

Luath-Óige bliain réamhscoile saor in aisce ar fáil do pháistí a chomhlíonann coinníollacha na scéime.  Is gá go 

mbeadh páistí idir 3 bl. agus 2 mhí agus 4 bl. 7 mhí ar an 1ú Meán Fómhair 2014 chun a chailiú don scéim don bhliain 

amach romhainn. 

  

Naíonra Dhún Chaocháin, which is located in the Seanscoil in Ceathrú Thaidhg (set up in 1996), and Naíonra Ghleann 

na Muaidhe which operates from a special-purpose facility at Bun Altaí, Gleann na Muaidhe (established in 2001) are 

both community-run Irish language pre-school services. 

 

These services main source of funding comes from the National Childcare Investment Programme which falls under 

the remit of The Department of Children and Youth Affairs and is funded by the Irish Government under the National 

Development Plan 2007-2013. Both services operate the Community Childcare Subvention Scheme (CCSS) and The 

Early Childhood Care and Education (ECCE) Scheme.  The latter provides a free pre-school year for children who meet 

the required criteria.  Children are eligible for ECCE for the forthcoming year if they are aged between 3 years 2 

months and 4 years 7 months on 1st September 2014.  

 

Téarma 2014/15 / Term 2014/15  

 

Beidh na Naíonraí ag ath-oscailt Dé Luain an 1ú Meán Fómhair.  Tá breis eolais le fáil ó Chaitlín ag 097 88059 le 

haghaidh Naíonra Dhún Chaocháin agus ó Mháire Cáit ag 097 88863 / 087 9714395 le haghaidh Naíonra Ghleann na 

Muaidhe.  

 

The Naíonraí are re-opening on Monday 1st September.  For further information please contact Caitlín on 097 88059 

for Naíonra Dhún Chaocháin and Máire Cáit on 097 88863 / 087 9714395 for Naíonra Ghleann na Muaidhe. 

 
An Ghaeilge sa Luathoideachas  
 
I mí Bealtaine rinne Pattie Standún, comhairleoir le Comhar Naíonraí na Gaeltachta Teo, cur i láthair sna Naíonraí ar 
an nGaeilge sa Luathoideachas (sealbhú agus buanú), córas an tumoideachais i bhfoghlaim na teanga, buntáistí an 
dátheangachas don pháiste óg agus ról an naíonra sna próiséis seo.  Bhí an ócáid dírithe ar thuismitheoirí áitiúla a 
bhfuil páistí óga acu.  
 
In May Pattie Standún, advisor with Comhar Naíonraí na Gaeltachta Teo, gave a presentation in the Naíonraí on the 
acquisition and preservation of the Irish language, the process of immersion in language learning, the advantages of 
bi-lingualism for the young child and the role the Naíonra plays in these processes.  The event was organised to 
provide information for local parents of young children.     

Seachtain Oidhreachta Náisiúnta 2014 / National Heritage Week 2014 

 

Déanann An Comhairle Oidhreachta comhordú ar ‘Seachtain Oidhreachta 

Náisiúnta’ le tacaíocht ón Roinn Ealaíne, Oidhreachta agus Gaeltachta, agus 

Fáilte Ireland.  I mbliana beidh an t-imeacht ar siúl idir an 23ú agus 31ú Lúnasa 

agus é mar pháirt de mhórimeachtaí Laethanta Oidhreachta ar fud na hEorpa.  Ó 

cheann ceann na tíre, beidh daoine aonaracha agus grúpaí ag eagrú imeachtaí 

éagsúla chun ár gcultúr agus ár n-oidhreacht shainiúil a cheiliúradh.  Tá Comhar 

Dún Chaocháin Teo ag eagrú trí imeacht i rith na seachtaine.   

 

Dé Sathairn, an 23ú Lúnasa, ag tosnú ag 11.00 r.n. eagrófar siúlóid treoraithe le 

Uinsíonn Mac Graith ar chuid de Lúb na Binne Buí.  Déanfaidh Uinsíonn cur síos 

ar logainmneacha áitiúla agus ar phointí suimiúla ar an mbealach.  Tiocfaidh an grúpa le chéile ag Céibh Phort a’ 

Chlóidh agus moltar éadaí agus buataisí oiriúnacha.   

 

Ar Dé Luain, an 25ú Lúnasa, ag 8.00 i.n. in ionad pobail na Seanscoile i gCeathrú Thaidhg déanfaidh Séamus Ó 

Mongáin cur i láthair ar fhiadhúlra agus ar ghnáthóga sainiúla an cheantair.  

 

Deardaoin, an 28ú Lúnasa, ag 8.00 i.n. sa Seanscoil déanfaidh Jim Henry agus Diana Taylor cur i láthair ar ghnéithe 

den Táin Bó Fhliodhaise.  Déanann an scéal ársa seo cur síos ar an tslí a lean arm Mheadhbh, ó Rath Chruacháin i 

gCondae Ros Comáin isteach go hIorras ar ruaig chreiche eallaigh.  Cuideoidh sleamhnáin leat cuid de na láithreáin 

atá breactha ar an talamh a aithint.   

 

Tá na himeachtaí seo uilig saor in aisce.  Tá breis eolais le fáil ó Threasa ag 097 88082 nó 087 1251642 agus ar an 

suíomh idirlíne http://www.heritageweek.ie 

 
National Heritage Week is co-ordinated by The Heritage Council with support from the Department of Arts, 
Heritage and the Gaeltacht and Fáilte Ireland, and is part of a wider event of European Heritage Days.  This year it 
takes place between the 23rd and 31st August.  All over the country individuals and groups are organising various 
events to celebrate the diversity of our unique culture and heritage.  Comhar Dún Chaocháin Teo is organising 
three events during the week.   
 
On Saturday, 23rd August, starting at 11.00 a.m. Uinsíonn Mac Graith will lead a walk on a section of the Binn Bhuí 
Head Loop describing local placenames and points of interest en route.  The meeting point is at Port a’ Chlóidh 
pier.  Suitable clothing and footwear are recommended. 
 
On Monday, 25th August, at 8.00 p.m. in the Seanscoil community centre in Ceathrú Thaidhg Séamus Ó Mongáin 
will give a slideshow presentation on local flora and fauna highlighting those species that are unique to local 
habitats.  
 
On Thursday, 28th August, at 8.00 p.m. in the Seanscoil Jim Henry and Diana Taylor will give a presentation on 
aspects of the Táin Bó Fhliodhaise.   This first century saga describes a cattle raid which brought Queen Meave’s 
army from Rath Chruachain in Roscommon on a journey through Erris.  Detailed slides will help you to identify 
some of the ancient sites which are dotted on the landscape.  
 
All events are free of charge.  For further information on any of the above please contact Treasa on 097 88082 or 
087 1251642.  You can also visit the website http://www.heritageweek.ie 

http://www.heritageweek.ie/
http://www.heritageweek.ie/

Imeachtaí Turasóireachta / Tourism Matters 

 
Slí Fhiáin an Atlantaigh / The Wild Atlantic Way   
 

Ar do thaistil thart tá gach seans gur thug tú faoi deara 

comharthaí gorma deartha le fiarláin bhána.  Seo iad na 

comharthaí le haghaidh Slí Fhiáin an Atlantaigh, an chéad slí 

tiomána fad-bhealaí in Éirinn, a shíneann ar feadh chósta an 

iarthair ó Leithinis Inis Eoghain in Dún na nGall chomh fada le 

Cionn tSáile in iarthar Chorcaí.  Ar an mbealach tá Pointí 

Spéisiúla arbh fhéidir leis an tiomanaí radharcanna suntasacha 

a fháil ar áilleacht agus ar fhiáintacht an chósta agus páirt a 

ghlacadh in imeachtaí éagsúla mar siúlóidí, rothaíocht, spóirt 

aclaíochta maraon le himeachtaí oidhreachta agus cultúrtha.  

Go háitiúil, leanann an tiomanaí na comharthaí chomh fada 

leis Na Príosúin i gCill a’ Ghallagáin, an pointe is gaire don Bhinn Bhuí, an cnoc is airde sa gceantar.  Tar éis siúlóide 

ghiortach tá radharc le fáil ar chinntíre, stácaí agus uaimheanna atá réabtha ag cumhacht na farraige.  Leanann an 

tslí an cósta thart ar Ghleann na nGad chomh maith, áit a bhfuil radharcanna mhaorga le fáil ar Chuan an Inbhir.   

 

On your travels you may have noticed blue signs decorated with a white zigzag symbol.  These are the signposts for 

the Wild Atlantic Way, Ireland’s first long distance driving route, which stretches along the western seaboard from 

the Inisowen Peninsula in Donegal to Kinsale in west Cork.  Along the route are various Discovery Points where the 

driver is encouraged to experience the rugged beauty of the coastline, as well as partake in various activities such 

as walking, cycling, adventure sports, heritage and culture.  Locally, the driver is guided to the clifftop at Na 

Príosúin in Cill a’ Ghallagáin, the nearest point from which to access Binn Bhuí, the highest peak in the area.  A 

short walk brings into view a dramatic cliffscape consisting of headlands, coves, seastacks and caves which have 

been moulded by the power of the sea.  The route also follows the coastline around Gleann na nGad offering 

spectacular views of Broadhaven Bay. 

 
The Best Place to Go Wild in Ireland 

 

Roghnaíodh Iorras mar oll-bhuaiteoir i gcomórtas an Irish 

Times ‘The Best Place to Go Wild in Ireland’.  Chas iriseoir 

agus taighdeoir an Irish Times Rosita Boland agus an moltóir 

Arminta Wallace le daoine a bhfuil baint acu le gné na 

turasóireachta sa mbarúntacht, ina measc Uinsíonn Mac 

Graith a thug turas treoraithe dóibh ar chuid de shiúlóid 

Chlann Lir agus na Binne Buí.   

 
Erris has been declared the outright winner in The Irish Times 

competition ‘The Best Place to Go Wild in Ireland’.  Irish 

Times feature writer and researcher Rosita Boland and 

adjudicator Arminta Wallace met separately with various 

individuals who are involved in tourism in the barony, including Uinsíonn Mac Graith who guided them on a section 

of the Clann Lir and Binn Bhuí Head loop walks.  “A glorious, wild, uniformly unspoilt and stunning little known 

area”, was Rosita’s verdict.  (photo of Binn Bhuí Head courtesy Joe Mc Dermott) 

 

Thug grúpa turasóirí as an Ostair lena 

dtreoraí Birgit Eder cuairt ar Cheathrú 

Thaidhg i mí Meithimh le triail a bhaint as 

siúlóid Chlann Lir.  Is í seo ceann de na 

siúlóidí atá molta i dtreoirleabhar Birgit ar 

shiúlóidí na hÉireann.     

 
A group of tourists from Austria with their 

guide Birgit Eder visited Ceathrú Thaidhg In 

June to walk the Clann Lir Loop.  This is one 

of the walks featured in Birgit’s guidebook of 

walking in Ireland. 

  
(photo: Pádraig Ó Dochartaigh) 

 
 

An Ghaeilge / The Irish Language  

 
Cás Staidéir san Oideachas trí Ghaeilge / A Case Study in Irish Language Education 
 
Bhí Scoil Náisiúnta Cheathrú Thaidhg i measc naoi scoil sa tír a roghnaigh An Roinn Oideachais mar chás staidéir ar 

an múnla oideachais trí Ghaeilge, atá mar snáithe amháin den athbhreithniú atá ar bun ar oideachas sa 

Ghaeltacht.   Thug beirt ionadaí ón Roinn cuairt ar an scoil, áit ar labhair siad le páistí, múinteoirí, tuismitheoirí, an 

bord bainistíochta agus baill de choistí áitiúla atá gníomhach sa bpobal.  

 

Ceathrú Thaidhg National School was among nine schools in the country selected by the Department of Education 

as a case study on the model of providing education through the medium of Irish, which is one aspect of its review 

on education in the Gaeltacht.  Two representatives from the Department visited the school where they met with 

pupils, teachers, parents, the management board and members of local committees who are active in the 

community. 

 
Acmhainn Teagaisc agus Foghlama / Teaching and Learning Resource    
 
Tá an chéad eagrán de VIFAX 2013 ar fáil anois: http://www.nuim.ie/language/vifax/index.shtml  Acmhainn 

teagaisc agus foghlama atá fíorúsáideach (agus saor in aisce) don mhúinteoir Gaeilge agus don fhoghlaimeoir 

féinriartha araon í atá bunaithe ar scéalta nuachta seachtainiúil TG4.  Tá ábhar ar fáil ag bun-leibhéal, mean-

leibhéal agus ard-leibhéal. 

 

http://www.nuim.ie/language/vifax/index.shtml

The first VIFAX of 2013 is now available: http://www.nuim.ie/language/vifax/index.shtml   This is a most useful 

(and free of charge) resource for teachers and individual learners alike, based on weekly TG4 news bulletins.  

Materials are available at elementary, intermediate and advanced levels. 

 
Breis Eolais ó Aisling Ní Bheacháin, Comhordaitheoir na Gaeilge, Ionad na dTeangacha, Ollscoil na hÉireann, Má 
Nuad.  01 708 6417 
 
Ciorcal Comhrá i gCeathrú Thaidhg / Conversational Irish 
 
Ar mhaith leat Gaeilge a fhoghlaim ón tús nó dul chun cinn a dhéanamh leis an méid atá agat agus cleachtadh a 

fháil ar í a labhairt?  Tá sé beartaithe ag Comhar Dún Chaocháin Teo, i gcomhar le hÚdarás na Gaeltachta, Ciorcal 

Comhrá agus Seanchas a eagrú in Ionad Seirbhísí Teanga na Seanscoile i gCeathrú Thaidhg d'fhoghlaimeoirí fásta.  

Ranganna neamhfhoirmiúla atá i gceist leis an bhéim ar an nGaeilge labhartha agus na focail choitianta a 

úsáidtear sa ghnáthchaint.  De réir a chéile cuirfidh an cúrsa le do mhuinín i dtuiscint agus i labhairt na teanga.   

 

Would you like to learn Irish or practice and improve on the amount you already have?  Comhar Dún Chaocháin 

Teo, in conjunction with Údarás na Gaeltachta, intends to organize a Ciorcal Comhrá agus Seanchas in the 

Seanscoil, Ceathrú Thaidhg for adult learners.  Classes are informal with an emphasis on spoken Irish and common 

phrases used in everyday conversation.  The course will add to your confidence in understanding and speaking the 

language.  Má theastaíonn tuilleadh eolais uait téigh i dteagmháil le Treasa ag 097 88082 nó le Vincent ag 087 

7557244.  

Scéalta Eile / Other News 

 
Teoiric agus Cleachtais i bhForbairt Pobail / Community Theory and Practices 
 
Is é Oirthuaisceart Mhaigh Eo an Cuideachta Chomhpháirtíocht LEADER atá ag soláthar agus ag bainistiú réimse 

chláranna agus seirbhísí ina measc an Clár um Fhorbairt Áitiúil agus Pobail (CFÁP) i gceantar oir-thuaisceart Mhaigh 

Eo agus Iorras faoi láthair.  Is í an phríomhaidhm atá aige ná dul i ngleic le heisiamh sóisialta agus an fhorbairt tuaithe 

agus phobail a chur chun cinn.  Téann an comhlucht i gcomhairle leis na pobail chun aird a dhíriú ar ábhar áitiúil agus 

chun spriocanna forbartha inbhuaineacha a aimsiú dá gceantar.   

 

Mar chuid dá straitéis tá an comhlucht ag eagrú chláir oiliúna i bparóiste Chill Chomáin dar teidil ‘Teoiric agus 

Cleachtais i bhForbairt Pobail’.  Is í aidhm an chláir ná daoine a bhfuil spéis acu i bhforbairt an pharóiste a spreagadh 

chun tuiscint níos fearr a fháil ar an bpróiseas forbartha agus cuidiú leo pleananna éifeachtacha a chur le chéile 

bunaithe ar acmhainní sóisialta, cultúrtha agus eacnamaíochta an cheantair.  

 

San áireamh i gclár an chúrsa tá Stair na Forbartha Pobail; Teoiric agus Cleachtais i bhForbairt Pobail; Pleanáil 

Cheantair-Bhunaithe; Ceannaireacht agus Scileanna i nGrúpaí; Anailís Shóisialta agus Taighde / Módhanna 

Meastóireachta. 

 

Beidh an cúrsa ar siúl in Ionad Pobail Ghleann na Muaidhe, Dé Luain, 15ú Meán Fómhair, ag 8.30 i.n.  

 

Tá tuilleadh eolais le fáil ó Justin Sammon, Oirthuaisceart Mhaigh Eo ag 094 9256745 / 087 2543795 nó ó Threasa ag 

097 88082 / 087 1251642. 

Mayo North East is the LEADER Partnership Company covering the geographic area of North East Mayo and Erris.  The 

Company manages a range of programmes and services including the Rural Development Programme and the Local 

Community Development Programme.  Its main objective is to tackle social exclusion and promote rural and 

community development.  The company actively engages with communities to promote local issues and identify 

sustainable development objectives for their area. 

 

As part of its strategy the company is delivering a training programme in Cill Chomáin Parish entitled ‘Community 

Development Theory and Practices’.  The aim of the programme is to encourage those with an interest in the future 

development of the parish to acquire a better understanding of the development process and enable them to present 

cogent development plans based on the social, cultural and economic potential of the area. 

 

The course content includes History of Community Development; Theory and practices of Community Development; 

Area Based Planning; Leadership and Group Skills; Social Analysis and Research/Evaluation techniques. 

 

The course will be held in Glenamoy Community Centre, on Monday, 15th September, at 8.30 p.m.   

 

For further information please contact Justin Sammon, Mayo North East at 094 9256745 / 087 2543795 or Treasa on 

097 88082 / 087 1251642. 

 

Damhsa Traidisiúnta agus Ceol / Traditional Dancing and Music Classes 
 
Eagraítear ranganna damhsa traidisiúnta le Nessa Ní Chuimlín sa Seanscoil i gCeathrú Thaidhg chuile Aoine óna 

5.00 go 7.00 i.n.  Tá céim sa Damhsa agus Ceol Gaelach bainte amach ag Nessa ó Ollscoil Luimnigh.  Déanann na 

ranganna freastal ar chuile aoisghrúpa idir páistí agus daoine fásta agus is bealach iontach é chun aclaíocht a fháil 

agus bualadh le daoine.  Tosaíonn na ranganna ceoil ag 7.15 i.n. Tá breis eolais le fáil ó Nessa ag 086 6686803 nó 

ar an ríomhphost ag nessatimlinschool@gmail.com nó dunchaochain1@eircom.net  

 

Traditional Irish Dancing Classes are held in the Seanscoil, Ceathrú Thaidhg every Friday from 5.00 to 7.00 p.m. with 

tuition provided by Nessa Timlin who has a Bachelor of Arts in Irish Music and Dance from the University of 

Limerick.  All age groups and dance levels are catered for from children to adults.  This is a fun way of learning to 

dance, getting exercise and meeting new friends.  Music lessons are also organised at 7.15 p.m. For further 

information please contact Nessa on 086 6686803 or e-mail nessatimlinschool@gmail.com or 

dunchaochain1@eircom.net         

 
Comóradh agus Cruinniú Speisialta / A Special Commemoration and Reunion 
 
Ar an 22ú Aibreán 1954 d’fhág seacht gclann baile Cheathrú na gCloch mar pháirt de scéim ath-dháiliú talaimh a 

bhí eagraithe ag Coimisiún na Talún.  Shocraigh sé chlann síos i gCarraigín i gCondae Chill Dara (in aice le Bealach 

Chonglais i gCille Mantáin) áit ar baistíodh Mayo Lane air ina dhiaidh sin.  Ina measc bhí Séamus agus Róise Ó 

Dochartaigh, Pádraig agus Bríd Mac Goireachtaigh, Pádraig agus Cáit Mac Goireachtaigh, Pádraig agus Nancy Mac 

Graith, Seán agus Máire Ó Conólaigh, agus Pádraig agus Máire Ó Conólaigh.  D’fhág Martán agus Cáit Ó 

Dochartaigh an lá céanna agus shocraigh siadsan i Hodgestown i gCondae Chill Dara.  Ag deireadh mí Aibreáin 

d’fhill a sleachta ar Mhaigh Eo le haghaidh comóradh trí scór bliain ón am a d’fhág siad.   

 

mailto:nessatimlinschool@gmail.com
mailto:dunchaochain1@eircom.net
mailto:nessatimlinschool@gmail.com
mailto:dunchaochain1@eircom.net

Ar an 26ú Aibreán rinne Uinsíonn Mac Graith cur i láthair sa Seanscoil dóibh ar logainmneacha Dhún Chaocháin 

agus ar stair áitiúil agus ina dhiaidh bhí deis acu cuairt a thabhairt ar Theampall Chill Ghallagáin.  Ag aifreann 

tráthnóna i dTeach a’ Phobail, Ceathrú Thaidhg, a bhí léite ag an Athair Ó hÓgáin, tugadh chun cuimhne a muintir, 

atá anois imithe ar shlí na fírinne.  Ina dhiaidh bhí soláistí agus ceol i dTeach Chonghóile áit a raibh deis ag daoine 

teacht le chéile le haghaidh chomhrá agus seanchas.  

 

On 22nd April 1954 seven families left the townland of Ceathrú na gCloch as part of the Land Commission’s Scheme 

of land re-distribution.  Six of the families settled in Carraigín, County Kildare (near Baltinglass in County Wicklow) 

in an area that was re-named Mayo Lane.  They were Seamus and Rose Doherty, Pat and Biddy Geraghty, Patrick 

and Kate Geraghty, Pat and Nancy Mc Grath, Sean and Mary Connolly, and Pat and Maria Connolly.  Martin and 

Kate Doherty also left on that day to settle in Hodgestown in County Kildare.  At the end of April their descendants 

undertook the return journey to Mayo to commemorate the sixtieth anniversary of their departure.   

 

A special activity programme was drawn up to mark the occasion on 26th April last.   Uinsíonn Mac Graith gave a 

presentation in the Seanscoil in Ceathrú Thaidhg on ‘The Placenames of Dún Chaocháin and Local History’ and 

afterwards the visitors had an opportunity to visit Cill Ghallagáin graveyard where many of their ancestors are 

buried.  Those who departed in 1954 and are since deceased were remembered at a special mass in Teach a’ 

Phobail, Ceathrú Thaidhg that evening which was celebrated by Fr. Joe Hogan.  Afterwards refreshments and music 

were organized in Teach Chonghóile where people had a chance to re-connect and renew old acquaintances.   

 

 
 
Pictured at the Seanscoil in Ceathrú Thaidhg are some of those who departed Ceathrú na gCloch in April 1954 and their 
descendants (photo: Uinsíonn Mac Graith).  

Aitheantas Timpeallachta / Environmental Recognition 
 
Comhghairdeas le Scoil Náisiúnta Cheathrú Thaidhg a bhain amach aitheantas an Bhratach Scoile Ghníomhaí.  Tar 

éis don Athair Ó hÓgáin an scoil, an fhoireann agus na páistí a bheannú, rinne peileadóir Mhaigh Eo Tommy Conroy 

seoladh ar an mbrat ag ócáid speisialta a bhí eagraithe ag an scoil ar an 22ú Bealtaine. 

 

Congratulations to Ceathrú Thaidhg National School on being awarded the Active School Flag.  At a special 

ceremony which was organized at the school on 22nd May Fr Joe Hogan blessed the school, its staff and pupils.  

Mayo footballer Tommy Conroy then launched the flag to the delight of all present. 

 

   
(Photo: John Monaghan)           (Photo: Treasa Ní Ghearraigh)  
 

Comhghairdeas chomh maith le Scoil Náisiúnta Ghleann na Muaidhe a d’ardaigh a dara brat glas le haghaidh 

caomhnú fuinnimh ar an 10ú Meitheamh, agus le Scoil Náisiúnta an Inbhir a d’ardaigh a tríú brat glas le haghaidh 

caomhnú uisce ar an 13ú Meitheamh.  

 

Congratulations also to Gleann na Muaidhe National School which raised its second Green Flag for energy 

conservation on 10th June, and to Inbhear National School on raising its third Green Flag for water conservation on 

June 13th. 

 
Scéim Shóisialta Tuaithe Chill Chomáin / Cill Chomáin Rural Social Scheme  
 
Tá plean oibre timpeallachta an chomarchumainn dá chur i bhfeidhm faoi Scéim Shóisialta Tuaithe Chill Chomáin, 
atá dá reachtáil ag Cumann Lúthchleas Gael Chill Chomáin, faoi scáth Údarás na Gaeltachta.  Faoin Scéim 
Pháirtíochta Pobail tá páirtíocht oibre idir an S.S.T. agus Comhairle Chondae Mhaigh Eo.  Déantar oibreacha mar 
draenáil agus athchóiriú ar bhóithre, cothabháil ar shiúlóidí Ceathrú Thaidhg, bailiú bruscair, tógáil ballaí cloch 
agus oibreachta athnuachana faoin S.S.T. 
 
The Cill Chomáin Rural Social Scheme is managed by Cumann Lúthchleas Gael Chill Chomáin, under the auspices of 
Údarás na Gaeltachta, and includes an environmental enhancement workplan submitted by Comhar Dún 
Chaocháin Teo.  Under the Community Involvement Scheme there is a working partnership between the R.S.S. and 
Mayo County Council.   Works carried out under the R.S.S. include drainage and repair of roads, maintenance of 
the Ceathrú Thaidhg loop walks, refuse collection, construction of stone walls and general enhancement works.   
Tá tuilleadh eolais le fáil ó Phádraig Ó Dochartaigh (saoiste na scéime) ag 087 9785035 


